२०७१ साल पुस २४ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– राष्ट्रिय योजना आयोगको पूनसंरचनाको सन्दर्भमा अध्ययन गर्न इजरायलका लागि मा. सदस्य डा. यज्ञ बहादुर कार्कीको नेतृत्वमा मा. सदस्य डा. चन्द्रमणि अधिकारी र मा. सदस्य डा. भारतेन्दु मिश्र लाई पठाउने। 

	2. 
	अर्थ मन्त्रालय– समुदाय व्यवस्थित सिंचित कृषि क्षेत्र आयोजनाको थप वित्तीय सहायताको लागि अन्तर्राष्ट्रिय विकासका लागि ओपेक कोषबाट ऋण सहायता स्वीकार गर्ने ।

	3. 
	ऊर्जा मन्त्रालय– झिमरुक जलविद्युत आयोजनामा भएको क्षतिपूर्ति रकम उपलब्ध गराउने ।  

	4. 
	उद्योग मन्त्रालय– नेपाल आदर्श निर्माण कम्पनी प्रा.लि.लार्इ औद्योगिक व्यवसाय ऐन, २०४९ को २५ को उपदफा (१) को खण्ड (क) बमोजिम सजाय गर्ने । 

	5. 
	कानुन, न्याय, संविधानसभा तथा संसदीय मामिला मन्त्रालय– महान्यायाधिवक्ता श्री बाबुराम कुवँरलार्इ श्रीलंकाको महान्यायाधिवक्ताको कार्यालय स्थापना भएको १३० औं वार्षिकोत्सवको उपलक्ष्यमा हुने दक्षिण, दक्षिण पूर्व र पुर्वी एशियाका महान्यायाधिवक्ताको सम्मेलनमा सहभागी हुन स्वीकृति प्रदान गर्ने ।

	6. 
	कृषि विकास मन्त्रालय– कपास विकास समितिको कार्यकारी प्रमुखमा वीरबहादुर सिंहलाई नियुक्ति गर्ने ।

	7. 
	कृषि विकास मन्त्रालय – नेपाल पशु चिकित्सा परिषद् ऐनलाई व्यवस्थापिका संसदमा पेश गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	8. 
	कृषि विकास मन्त्रालय–इजरायलका कृषि तथा ग्रामीण विकास मन्त्रीको नेतृत्वमा आउने उच्चस्तरीय प्रतिनिधिमण्डललाई अर्थ मन्त्रालयको सहमतिबमोजिमको रकम खर्च गर्ने गरी स्थानीय आतिथ्यता प्रदान गर्ने ।

	9. 
	कृषि विकास मन्त्रालय– 7TH Berlin Agriculture Minister's Summit मा मन्त्रीको नेतृत्वमा सहभागिता गर्ने।

	10. 
	गृह मन्त्रालय– कार्यदल गठन गर्ने ।  

	11. 
	परराष्ट्र मन्त्रालय– नेपाली राजदूतावास, लण्डनका कूटनीतिक कर्मचारीहरूको वैदेशिक भत्ता तथा स्थानीय कर्मचारीहरूको तलबमान बृद्धि गर्ने ।

	12. 
	परराष्ट्र मन्त्रालय– माननीय अर्थमन्त्रीको स्वास्थ्य उपचारमा लागेको खर्च भुक्तानी गर्ने ।

	13. 
	भूमिसुधार तथा व्यवस्था मन्त्रालय– गुठी संस्थानको अध्यक्षमा लक्ष्मणराज ज्ञवाली र प्रशासक पदमा नारायण चौधरीलाई नियुक्ति गर्ने ।  

	14. 
	महिला, बालबालिका तथा समाजकल्याण मन्त्रालय – CEDAW समितिले दिएको निष्कर्ष सुझावको अनुच्छेद २६ र ३६ को कार्यान्वयन अवस्थाको प्रतिवेदन CEDAW समितिमा पठाउने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    

	15. 
	महिला, बालबालिका तथा समाजकल्याण मन्त्रालय– World Congress on Juvenile Justice कार्यक्रममा सचिव श्री धनबहादुर तामांगलाई भाग लिन स्वीकृति दिने  ।

	16. 
	रक्षा मन्त्रालय– नेपाली सेनाका विभिन्न दर्जाका अधिकृत तथा अन्य दर्जाहरुलाई विभिन्न मुलुक (पाकिस्तान, बंगलादेश र श्रीलंका) तालिम, सेमिनार तथा गोष्ठीमा सहभागी हुन पठाउँदा अधिकृत दर्जाका लागि अमेरिकी डलर ७ (सात) र अन्य दर्जाका लागि अमेरिकी डलर ६ (छ)  पकेट खर्चउपलब्ध गराउन स्वीकृति दिने ।

	17. 
	रक्षा मन्त्रालय – नेपाली सेनाको पुनरढाँचा योजना स्वीकृत गर्ने विषयको प्रस्ताव मन्त्रिपरिषद्,  प्रशासन समितिमा छलफल गरी समितिको निर्णयबमोजिम गर्ने ।   

	18. 
	रक्षा मन्त्रालय– सहायकरथी श्री रमेश पुनलाई उपरथी दर्जामा स्थानीय वढुवा गर्ने  ।

	19. 
	वाणिज्य तथा आपूर्ति मन्त्रालय– Domotex International Carpet Fair-2015 मा वाणिज्य तथा आपूर्ति मन्त्रालयका सचिव श्री नारायण गोपाल मलेगोले भाग लिने ।

	20. 
	वाणिज्य तथा आपूर्ति मन्त्रालय– दक्षिण एशियाली क्षेत्रीय व्यापार संगठन (साफ्टा) अन्तर्गतको सेवा क्षेत्र व्यापारको अन्तिम सूची पेश गर्ने ।

	21. 
	वाणिज्य तथा आपूर्ति मन्त्रालय–  वाणिज्य तथा आपूर्ति मन्त्रालय अन्तर्गतको नेपाल आयल निगम लिमिटेडको नायब महाप्रबन्धक पदमा अर्को व्यवस्था नभएसम्मका लागि नेपाल सरकारका दुई जना उपसचिवलाई निगमबाटै तलब भत्ता खाने गरी काज खटाउन सैद्दान्तिक सहमति प्रदान गर्ने ।

	22. 
	वाणिज्य तथा आपूर्ति मन्त्रालय– The Partnership Summit, 2015 र Economic Times Global Business Leader's Summit विषयक कार्यक्रममा मा. वाणिज्य तथा आपूर्ति मन्त्री श्री सुनिल बहादुर थापाले भाग लिने ।  

	23. 
	विज्ञान, प्रविधि तथा वातावरण मन्त्रालय– Intergovernmental Science Policy Platform on Bio-diversity and Ecosystem Services (IPBES) को तेस्रो साधारणसभामा सचिव डा. कृष्ण चन्द्र पौडेल  सहभागी हुने।

	24. 
	विज्ञान, प्रविधि तथा वातावरण मन्त्रालय– पूरक वातावरणीय प्रभाव मूल्यांकन निर्देशिका, २०७१ स्वीकृति गर्ने ।

	25. 
	शान्ति तथा पुनर्निर्माण मन्त्रालय– Land, Conflict, Peacemaking and Peace building विषयक सेमिनार तथा अन्य उच्चस्तरीय बैठकहरुमा का.मु सचिव श्री खुमराज पुंजाली लाई सहभागीको रुपमा पठाउने ।

	26. 
	शिक्षा मन्त्रालय– विदेशमा बस्ने नेपालीहरुले संबन्धित देशको कानुन अनुसार दर्ता गरी सञ्चालन भएका विद्यालयहरुमा नेपाली पाठ्यक्रम अनुसार पठनपाठन सञ्चालन गर्न माग भइ आएमा नेपाली पाठ्यक्रम अनुसार कक्षा १० सम्म  पठनपाठन  सञ्चालन गर्न  शिक्षा मन्त्रालयले सर्त तोकी अनुमति  दिने ।

	27. 
	शिक्षा मन्त्रालय– राष्ट्रिय शिक्षा दिवसको उपलक्ष्यमा प्रदान गरिने पदक तथा छात्रवृत्ति सम्बन्धी (दोस्रो संशोधन) निर्देशिका, २०७१ स्वीकृत गर्ने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    

	28. 
	शिक्षा मन्त्रालय– लण्डनमा आयोजना हुने द एडुकेशन वर्ल्ड फोरममा माननीय शिक्षामन्त्रीलार्इ भाग लिन पठाउने ।

	29. 
	शिक्षा मन्त्रालय– एसएलसी नियमित तथा पूरक परीक्षा २071 को प्रश्नपत्र छपाई गर्ने ।

	30. 
	श्रम तथा रोजगार मन्त्रालय– श्रमसम्बन्धी कानुनलाई संशोधन र एकीकरण गर्न बनेको विधेयक तर्जुमा गर्नको लागि सैद्धान्तिक स्वीकृति दिने ।

	31. 
	संस्कृति, पर्यटन तथा नागरिक उड्डयन मन्त्रालय– NATHM शिक्षण होटललाई अर्थ मन्त्रालयको निजीकरण एकाइसँग समन्वय गरेर प्रतिस्पर्धाको माध्यमबाट Lease Out गर्ने ।

	32. 
	सङ्घीय मामिला तथा स्थानीय विकास मन्त्रालय मन्त्रालय– Learning Exposure Visit on Horizontal Learning Process मा सचिवले भाग लिने ।

	33. 
	सङ्घीय मामिला तथा स्थानीय विकास मन्त्रालय– निर्वाचन क्षेत्र विकास कार्यक्रम (सञ्चालन कार्यविधि) (छैठौं संशोधन) नियमावली, २०७१ लाई स्वीकृत गर्ने ।   

	34. 
	सङ्घीय मामिला तथा स्थानीय विकास मन्त्रालय– निर्वाचन क्षेत्र पूर्वाधार विशेष कार्यक्रम (सञ्चालन कार्यविधि) (पहिलो संशोधन) नियमावली, २०७१ लाई स्वीकृत गर्ने ।

	35. 
	सहकारी तथा गरिबी निवारण मन्त्रालय– राष्ट्रिय सहकारी संघ लि. नेपालका अध्यक्ष केशव प्रसाद बडाललाई र उपाध्यक्ष ओम देवी मल्ल जोशीलाई सम्मेलनमा भाग लिन जाँदा लागेको खर्चको सोधभर्ना उपलब्ध गराउने ।

	36. 
	सहरी विकास मन्त्रालय– अख्तियार दुरुपयोग अनुसन्धान आयोगको सम्पर्क कार्यालय महेन्द्रनगरको भवन निर्माणको लागि महेन्द्रनगर नगर विकास समितिको स्वामित्वमा रहेको भिमदत्त नगरपालिका वडा नं. ४ स्थित क्षेत्रफल १-०-० (एक विगाह)(६७७३ वर्ग मिटर) जग्गा आयोगको सुदुरपश्‍चिमाञ्‍चल क्षेत्रीय कार्यालयको सम्पर्क कार्यालय महेन्द्रनगरको नाममा भोगाधिकार उपलब्ध गराउने।  

	37. 
	सहरी विकास मन्त्रालय– दोस्रो साना सहरी खानेपानी तथा सरसफाई आयोजनाका लागि एशियाली विकास बैंकबाट नेपाल सरकारलाई प्राप्त हुने यु.एस. डलर ४५ मिलियन अनुदान सहयोग मध्ये नगर विकास कोषमार्फत सम्बद्ध साना सहरी खानेपानी तथा सरसफाई उपभोक्ता संस्थाहरुमा लगानी हुने ऋण रकम यु.एस. डलर १७ मिलियन(करिब रु. १ अर्व ५० करोड)नगर विकास कोषमा नेपाल सरकारको शेयर लगानीको रुपमा रहने गरी इक्वीटीमा परिणत गर्न स्वीकृति दिने ।

	38. 
	सहरी विकास मन्त्रालय– जनता आवास कार्यक्रम कार्यान्वयन (तेस्रो संशोधन) कार्यविधि, २०७१ स्वीकृत गर्ने ।

	39. 
	सहरी विकास मन्त्रालय– मलेसियाको क्वालालाम्पुरमा हुने THE NEPAL INVESTMENT SUMMIT 2015 सम्मेलनमा माननीय सहरी विकास मन्त्रीको नेतृत्वमा प्रतिनीधिमण्डलले भाग लिने । 

	40. 
	सामान्य प्रशासन मन्त्रालय– स्वास्थ्य तथा जनसंख्या मन्त्रालयअन्तर्गत  २२०५ उप स्वास्थ्यचौकीको स्तरोन्नति गर्ने ।

	41. 
	सूचना तथा सञ्चार मन्त्रालय–  राष्ट्रिय सूचना आयोगमा पदाधिकारीहरूमा (कृष्णहरि वाँस्कोटासमेत) नियुक्ति गर्ने ।  

	42. 
	स्वास्थ्य तथा जनसङ्ख्या मन्त्रालय– मोहनबहादुर खत्रीलार्इ औषधि उपचारबापत आर्थिक सहायता उपलब्ध गराउने ।

	43. 
	डडेलधुरा जिल्लाको सदरमुकाममा हालै भएको आगलागीबाट पीडित नागरिकलाई राहत तथा पुनर्स्थापनका लागि सिफारिस गर्न माननीय उपप्रधानमन्त्री एवं गृहमन्त्रीको संयोजकत्वमा माननीय अर्थमन्त्री र माननीय सिंचाईमन्त्री रहेको समिति गठन गर्ने ।

	44. 
	माननीय उपप्रधानमन्त्री एवं गृहमन्त्रीको प्रमुख राजनीतिक सल्लाहकार श्री प्रदिप नेपालले मिति २०७१/९/६ गतेदेखि लागू हुने गरी दिनुभएको राजीनामा स्वीकृत गर्ने ।

	45. 
	नेपालको अन्तरिम संविधान, २०६३ को धारा ६३ को उपधारा (३) को खण्ड (ग) बमोजिम नेपाल आदिवासी जनजाति महासंघका अध्यक्ष, महमाई-६ इलाम निवासी नगेन्द्रकुमार कुमाल र माधोपुर-१, रौतहट निवासी लालबाबु प्रसाद यादवलाई संविधानसभा सदस्य पदमा मनोनयन गर्ने ।

	46. 
	प्रशासन सुधार कार्यान्वयन तथा अनुगमन समितिका संयोजक कृष्णहरि बाँस्कोटाले उक्त पदबाट दिनु भएको राजिनामा मिति 2071/9/22 देखि लागू हुने गरी स्वीकृत गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
